TAITUS 1:1 i TAITUS 1:6

U pas te koloto menai e Pol tere
TAITUS

1 Alia e Pol, a katunun kui* tere Sunahan na
aposol has tere Iesu Kristo. Alia i hala silemei
tegomi hatagala menai u nihamana turu katuun
te hopo kapir e Sunahan. Na tego taguhu meraien
lia ba nori te atei siler u hihatuts u mana, bate
tatei tus mera neien tara markato te hanigeiena e

Sunahan. 2 Ba nori te kameriou u hakhakatsina
tegi hahaloso menaien a nitdatta te ka nitdana. Na

e Sunahan, tema tatei gamo nei e ranga hamana
naia a nitfat0a teka i mamuna te butuia u puta.
3 Na tara p0Oata te hopo kap noahas naien, nonei e
haroto halesalein u raranga i tanen tego habulun-
gana menaien lia. E Sunahan te lu pouts raioura,

nonei noahas te hale meilia a toukui teka.
40 Taitus, al6 a pien tsonitar, te hamana hoboto

uarara tere Sunahan. E Sunahan e Tamararana e
Iesu Kristo te taguhu raioura e tatei taatagi nariou

10 na e tatei hala hase rilo a masalohana.

A toukui tega katoeia e Taitus i Krit

5 Alia u laba sil memeil6 i Krit tego kato hakapa
noa bumemeilo a saha ka tima kato hakapa noe
mei turu tson mamamura i Krit. Na 10 go lui
ta katuun tega mammamir u katuun te hamana
uaier tere Iesu Kristo, tara man totoa man taun i
Krit ti mar ranga noahas mena meilia alo. 6 A tson
mammam ega kamei a markato a niga bu katuun
tema tatei ranga sile rien, na nonei ega kamei a

* 1:1: UHaGrike poeiena: A katunun kukui puku (slave).

toa puku a tahol na galapien i tanen egi kamei
u nihamana tere Kristo na markato a niga, ba u
katuun tema tatei ranga sileri tegi hipus uaien, tsi
tegi hipus menaien e tamaren na e tsinaren. 7 A
katuun tere Sunahan e goma kamei ta markato ta
omi i tanen, taraha, nonei e pepeito kap nena a
toukui tere Sunahan. Nonei goma hihipus ii na
e goma tatei raharaha boroboro has ii. Na nonei
goma tatei uaua pala iif ne goma tatei hiatatung
has ii na egoma pepeits ii bate ngileiena a ka a
parpara.

8 Kaba nonei a mar katuun te tatei toulena a
katuun bate las mena neien i luma i tanen, na

mar katuun te ngileiena a mamanaka a niga. Na
nonei ega hakats haniga bate katoeiena a manka
tematskona, na ega kato hasiamamana markato a
gogoso bate hala puta hasena a peisanen. 9 Nonei
ega pile kap hakarapotein u raranga u mana tere
Sunahan timar hatuts menaien, ba nonei te hi-
hatuts nanou u raranga u mana, ba u katuun te
hanigeriou u hihatuts bate hamanar. Ba nonei
te tatei ranga hatagalana turu katuun te ranga

hasoalar bate hatei raneien te kukute mena rien
uraranga u gamo.

10 Alia e hatei gilé a man raranga teka, taraha,
u katuun u parpara koru te hipusur na te gamog-
amor. Na u Jiu, nori koru u katuun ti roron tagala
korumei u hapd, ti ranga bate poeier nori koru te
pala uaier tere Kristo, bate gamo rari u katuun
u hihatuts u gamo. 11 U katuun teka egi ranga
hapiou mer batema tatei hipusri, nori e kato homi
raier u katuun. Taraha nori e ngilin lu tuun ner

T17: A katuun teka egoma tatei ua ha spak ii.

taka ba nori te hatuts rari u katuun a manka
tema matsko nei. 12 A toa has i taren, a propetina

1 Krit, e ranga me poeiena, “U katunur i Krit u
katuun u gamogamo na e kato here rari u enimol
u hie, na nori u katuun u karous koru na u nonou
pala.” 13 Na u raranga teka e manana. Bara,
tara markato tala teka aldo ena ranga hatagala
meramou u katuun teka egi hatagala poutsi u
nihamana i taren. 14 Nori egima hengoei a man
raranga a man gamo turu Jiu, na egima hengo
hase ii a man raranga turu katuun ti tori tsuga
hakapein u raranga u mana.

15 Turu katuun te kato hag6agono ria i matana
e Sunahan, a mamanaka i taren e goagono hasina.
Kaba, turu katuun u omi te hahamanar, e moa ta
toa ta ka i taren tega nigaia i matana e Sunahan,
taraha, a toriren na u hakats i taren ema gdagono
has nei. 16 Nori e pei laser nori e atei siler e
Sunahan, kaba a markato i taren te hartto nena
noriema atei sileri e Sunahan. Nori e hipus korur,
na nori ema antunan kato has nari ta ka ta niga.
Na u katuun ema ngil koru has rarien.

2

1Kabalo, al6 go hihatutsin a saha ka te matskona
turu hihatuts u niga. 2 Hatutsir u tsonpan egima
spakii, nori egi hakats hanigani a man markato te
katoeren bate kukuteier a man markato te nigana.
Nori egi atei sil haniga korui u raranga u mana
tere Sunahan na markato te ngil menari a taina
katuun, na markato tegi tuol hakarapoto uu bate
SOateiera a mamana nitiama.

3 Na 16 go hatuts hasir u tobdana egi kukute a
markato a niga tere Sunahan bate kato hanigar.
Ba nori tema tatei ranga hohomi nari a tai, na u
ngilngilina tara tou ua egoma tatei kits kap raien.
Ba nori te hatuts rari a palai a man markato a
man niga, 4bate haroto rari a touhaliou te kukubei
noar, ime tegi mar ngil meraien a pal tson na
galapien i taren, > bate tatei hala puta haseier a
peisaren bate katoeier a markato a gogoso. Nori
egl tarakap hanigein uluma i taren, bate katoeier
a markato a niga bate hengo raier a pal tson i
taren, ba u bulungana tere Sunahan tema tatei
ranga hohomi nari.

6 Na 16 go ranga hatagala has mer u hitots egi
hakats haniga bate hala puta haseier a peisaren.
7Tara mamanaka te katoe molo, na turu hihatuts
1 tamolo, hardtein a markato a niga balo te hab-
ulungana nem u raranga u mana na u matsko.
8 Na te katoe moa 16 u raranga u niga ba u pako te
matsingolo riou, taraha nori e moa riou ta ka tegi
ranga hohomi sil merien ra.

9Ranga mer u katunun kukui puku egi hengoer
u katuun pan i taren bate kato hasasaala mera
rien a mamanaka te katoe ren. Nori egima antu-
nanranga palis rai u katuun panitaren, na egima
antunan kop hasnai a manka i taren. 10 Nori egi
harotein te pakoko haniga mena rien a toukui i
taren. A mamana markato hoboto a nigaitaren e

tatei taguhena u hihatuts tere Sunahan te taguhu
ranou ra.

11 A niniganiga tere Sunahan e butu hakapa me
halaraneiukatuun a maroro tegi taguhu meraien
u katuun hoboto, 12 bate hatuts raneira tegi tori

tsuga menaira u ngilngilina i puta. Na tara poata
1 romana aragi hala puta hasi a peisarara bate
kukutera a markato a niga tere Sunahan. 13 Tara
poata te hahalose riara a nisasaala te hamana sile
rara, nonei a poata te butu noua u hiharéto pan
tere Sunahan a kapan i tarara, nonei e Iesu Kristo
temi lu pouts ranou ra. 14 Nonei e hala sile ii a
peisanen tego sakahis meraien ra tara mamana
markato a omi. Na nonei e mate sil tego kato
hagogoso meraien ra, u katuun i tanen, bara te
hun katuun uara i tanen bate kato hatagalera a
man markato a man niga.

15Nonei teka a manka tego hihatutsinil6. Ranga
mei a nitagala tara nitsunono i tamolo bate hala
nem u rangan hitaguhu turu katuun te hengoe
riou 16. M0a tu kato taka tegi tatei raharaha meilo
u katuun. Ta katuun e namots sigale noulo.

1 A16 go hahatei kap nitéar u katuun i tamolo,
nori egi hahengoia tara gamman na turu katuun
pan i taren bate hahanei siler tegi kato menaien
a man toukui a man niga. 2 Nori egima ranga
hohominai a taina katuun na egima hatapoia tara
man hiaraharaha. Nori egi tuatamia turu katuun
hoboto bate kapiena raren.

3 Taraha, i manasa ara i hipus has bate kato
hatutu hasira na palai i gamo has raioura. Na u
ngilngilina tara mamanaka a nigana i puta e pile

haroroto koru has raioura. Na mar nikaka i tarara
e saputi a markatona turu hiomi na markato a

omi. Ukatuun ima haniga raira, na raima haniga
has raien. 4 Kaba e noahasina ti markato uu ra

teka, e Sunahan e harotein a nitaatagina u pannen
u ngilngil i tanen, 5 ba nonei e lu pouts ranou ra.
Nonei ema lu pouts meraira tegi kato menaira ta
markato ta matskd. E mo@a! Kaba tara nitaatagi
1 tanen ba nonei e lu pouts ranoura. Nonei e
galus ban a man markato a man omi i tarara ba
u Namnamei u GOagono e hala ranera a nit0at0a a
tsimus. 6 E Sunahan, e hala hapara koru sila nama
u Namnamei u Gdagono tere Iesu Kristo, nonei te
lu pouts raioura, 7 Na e Sunahan e kato hamatsko
has rena u katuun, taraha nonei e taatagi ranen.
8 U raranga teka e manana. Na lia e ngileg alo
go hihatuts hatagalein a manka teka, ba u katuun
te hamana uaier tere Sunahan bate ka siler tegi
kato menaien a man markato a man niga. A
manka teka e niga koruna na e taguhu has ranou
u katuun.

9Kaba 16 go tori tsugani u mamana u mar ranga
te hia ngenngena uaier u katuun. Na 16 go tori
tsuga hasiin a markato te hia raharaha sil menar-

ien a man solo turu tuburen na te hia raharaha sil
menarien a man Lo tere Mosis. A man markato
teka ema antunan habutu t0a nanei ta ka ta niga.

10 Hapiouni a katuun te lu kaakata rena u katuun.
Tema hengo neien, ranga hahuol lel mei. Kaba
te moa noahas nen, balo te tdoa haka ba namen.
11 Taraha, alo e atei silem nonei a katuun a omi.
Na markato i tanen te kout pouts nanen.

12PgHata te hala nagoua lia e Atimas tsi e Tikikus
1 tamolo, balo te torohanan la romana uamuma
1 tar tara taun i Nikopolis, taraha, alia e hakats
hakapa nagula alia egona kaia nonei tara taun
tara poata turu bout na lomolomo. 13 Al6 ena

taguhu korue mou e Sinas a katuun a atei tara
Lo ne Apolos has, tara nilala i taren. Nori egi ka

hantue mei a mamanaka ba nori te toan lar. 14 Na
ukatuunitarara egikato sil tegi lu menaien a man

markato a man niga, bate taguhu raier ukatuun te

makmakum ner a mamanaka. U katuun i tarara
ena mots ka pinopinor.

15U katuun hoboto te kagono meriou lia e hala
nariou u rangan haniga i taren i tamolo. Na 16 go
hala hasiin u rangan haniga i tamulam tara man
hahikapien i tamulam te hamanar. E Sunahan e

tatei taguhu ranou limiou hoboto.
Alia e Pol

